
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57-րդ կետի պահանջնով և հիմք ընդունելով Իրավական ակտերի մասին Հայաստանի Հանրապետության օրենքի 78-րդ հոդվածի դրույթները, ինչպես նաև 2017 թվականին պետական բյուջեի միջոցներով հուշարձանների վերականգնման աշխատանքների շարունակական կատարումն ապահովելու նպատակով՝ Հայաստանի Հանրապետության կառավարությունը ո ր ո շ ո ւ մ   է.

1. Թույլատրել Հայաստանի Հանրապետության մշակույթի նախարարությանը Հայաստանի Հանրապետութան կառավարության 2016 թվականի դեկտեմբերի 29-ի Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին N 1313-Ն որոշման N 5–րդ հավելվածի 12-րդ աղյուսակում 08 բաժնի 02 խմբի 07 դասի «04. Հուշարձանների ամրակայում, նորոգում և վերականգնում» ծրագրի շրջանակում պատմության և մշակույթի անշարժ հուշարձան հանդիսացող Հայաստանի Հանրապետության Արագածոտնի մարզի Իրինդ համայնքի Սբ Աստվածածին եկեղեցու, Հայաստանի Հանրապետության Արագածոտնի մարզի Բյուրական համայնքի Արտավազիկ եկեղեցու, Հայաստանի Հանրապետության Արարատի մարզի Արտաշատ քաղաքատեղիի բաղնիքի խճանկարների, Հայաստանի Հանրապետության Արմավիրի մարզի Այգեշատ համայնքի Թարգմանչաց եկեղեցու, Հայաստանի Հանրապետության Արմավիրի մարզի Տարոնիկ համայնքի Մեծամորի սրբարանների, Հայաստանի Հանրապետության Լոռու մարզի Թումանյան համայնքի (Քոբայր ե/գ կայարանի) Քոբայրավանքի սեղանատան, Հայաստանի Հանրապետության Լոռու մարզի Ալավերդի քաղաքային համայնքի Սանահինի վանքի Սբ Ամենափրկիչ եկեղեցու, Հայաստանի Հանրապետության Սյունիքի մարզի Տեղ համայնքի Սբ Գևորգ եկեղեցու, Հայաստանի Հանրապետության Տավուշի մարզի Գոշ համայնքի Գոշավանքի Սբ Աստվածածին եկեղեցու ամրակայման, նորոգման և վերականգնման  նպատակով 2017 թվականի հուլիսի 20-ին կնքված պետության կարիքների համար կապալային աշխատանքների կատարման պետական գնման N «ՀՀՄՆ-ԲԸԱՇՁԲ-17/38-1», «ՀՀՄՆ-ԲԸԱՇՁԲ-17/38-3», «ՀՀՄՆ-ԲԸԱՇՁԲ-17/38-4», «ՀՀՄՆ-ԲԸԱՇՁԲ-17/38-5», նշված հուշարձանների ամրակայման, նորոգման և վերականգնման աշխատանքների որակի տեխնիկական հսկողության ծառայությունների մատուցման N «ՀՀՄՆ-ՊԸԾՁԲ-17/41» և հեղինակային հսկողության ծառայությունների մատուցման պայմանագրերում կատարել փոփոխություններ` դրանցով նախատեսված աշխատանքների կատարման վերջնաժամկետը երկարաձգելով մինչև 2018 թվականի հուլիսի 1-ը:

2. Թույլատրել Հայաստանի Հանրապետության մշակույթի նախարարությանը սույն որոշման 1-ին կետում նշված պայմանագրերի գծով ֆինանսավորումներն իրականացնել 2017 թվականի ընթացքում` պայմանագրերով նախատեսված գումարների 100 տոկոսի չափով կանխավճարի տրմադրմամբ և 2017 թվականի պետական բյուջեի ընդհանուր հատկացումների շրջանականերում:

3. Սույն որոշման գործողությունը տարածվում է 2017 թվականի նոյեմբերի 15-ից հետո ծագած հարաբերությունների վրա:

«ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը

	
	   Որոշման ընդունումը պայմանավորված է. 
   Նշված բոլոր հուշարձանների պարագայում պայմանագրերի 2017 թվականի հուլիսի 20-ին կնքումը, ինչպես նաև  եղանակային պայմանների վատթարացումն ու օդի ջերմաստիճանի նվազումը հանգեցրել են մինչև 2017 թվականի ֆինանսական տարվա ավարտը աշխատանքների լիարժեք կատարման անհնարինությանը, ինչի արդյունքում առաջացել է պայմանագրերով նախատեսված ժամկետների երկարաձգման անհրաժեշտություն:

	2.
	Ընթացիկ իրավիճակը և խնդիրները 

	
	  Աշխատանքների իրականացման պայմանագրային պարտավորությունները ստանձնելիս հուշարձանների վերականգնողական աշխատանքների բուն կատարմանը նախորդում են  տևական ժամանակ պահանջող նախապատրաստական աշխատանքներ՝ շինարարական հրապարակի կազմակերպում, համապատասխան քարհանքից պահանջվող քարատեսակի կտրում ու տեղափոխում, վերամբարձ կռունկի տեղադրում և այլն, ինչն էլ նվազեցրել է աշխատանքների համար պահանջվող ժամկետի տևողությունը:
Հաշվի առնելով, որ նշված հուշարձանները տեղակայված են լեռնային բարձրադիր վայրերում և ծովի մակերևույթից բավականին մեծ բարձրության վրա (855-1800 մետր բարձր), արդեն նոյեմբեր-դեկտեմբեր ամիսներին օդի ջերմաստիճանի նվազումը մինչև +5 աստիճան խոչընդոտ է հանդիսանում հուշարձանների վերականգնողական աշխատանքներում կիրառվող կրավազային շաղախի չորացման և կարծրացման համար, ուստի  թե΄  ժամանակի սղությունը և թե΄ բնակլիմայական անբարենպաստ պայմաններն անհնարին են դարձնում վերականգնման աշխատանքների իրականացումը՝ տեխնիկանորմատիվային պահանջներին  համապատասխան: 
      Եղանակային բարենպաստ պայմաններում վերականգնողական աշխատանքների իրականացումը թույլ կտա խստագույնս պահպանել վենետիկյան և աթենքյան խարտիաների դրույթների մեթոդաբանական պահաջները, հատկապես երբ խոսքը վերաբերում է վաղ և միջին դարերի հայ հոգևոր կառույցների լավագույն նմուշներին:

	3.
	Տվյալ բնագավառում իրականացվող քաղաքականությունը

	
	Հուշարձանների՝ օրենսդրությամբ սահմանված կարգով վերականգնումը, պատմաճարտարապետական արժեհամակարգին  համապատասխան օգտագործումը, դրանց անխաթար պահպանությունը և հաջորդ սերունդներին փոխանցելը:

	4.
	Կարգավորման նպատակը և բնույթը

	
	Հուշարձանի գիտական, կրթական, մշակութային, ճանաչողական և զբոսաշրջային, ինչպես նաև հոգևոր-պաշտամունքային  նպատակներով օգտագործումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքները կատարել են  Հայաստանի Հանրապետության մշակույթի նախարարության մասնագետները` շահագրգիռ նախարարությունների և գերատեսչությունների ներկայացրած կարծիքները հաշվի առնելով:

	6.
	Ակնկալվող արդյունքը

	
	Հուշարձանների գիտական, կրթական, մշակութային, ճանաչողական և զբոսաշրջային, ինչպես նաև հոգևոր  նպատակներով օգտագործումը, հարակից տարածքների կառուցապատման կարգավորումը, հուշարձանները հետագա ձևափոխումներից պաշտպանելը:

«Թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2017 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:

«Թույլտվություն տալու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:




ՀՀ մշակույթի նախարար՝                                               Ա. ԱՄԻՐՅԱՆ

